
Pengenalan

eKuarters adalah sistem pengurusan kuarters berasaskan web yang dibanugunkan untuk mengurus
permohonan masuk kuarters, informasi penghuni, permohonan keluar kuarters, dan aduan
kerosakan kuarters. Versi 2.0 dibangunkan dengan tujuan membetulkan semua pepijat perisian
dalam versi 1.0, menambah baik pengalaman pengguna, dan mengawal kualiti data dengan lebih
baik.

Akses ke sistem

Untuk mengakses sistem eKuarters, bukan pautan URL http://ekuarters.supsrwk.gov.my dengan
menggunakan perisian pelayar web yang terkini, seperti Google Chrome.

Anda dikehendaki log masuk ke sistem menggunakan e-mel dan kata laluan sendiri. Sekiranya anda
tidak mempunyai akaun pengguna, anda boleh mendaftar dengan tekan pautan “Daftar akaun”.

Anda dinasihatkan untuk log keluar sistem setiap kali selepas mengguna sistem eKuarters.

Lupa kata laluan

Untuk tujuan keselamatan, kata laluan anda adalah sulit dan anda tidak dibenarkan berkongsi akaun
anda dengan orang lain, termasuk pentadbir sistem eKuarters. Sekiranya anda melupakan kata
laluan anda, anda boleh menetap semula dengan tekan pautan “Lupa kata laluan”. Satu e-mel akan
dihantar kepada anda dan anda dihendaki menetap semula kata laluan mengikut arahan dalam e-
mel dalam masa satu jam.

Peranan pengguna
Terdapat 2 jenis peranan pengguna yang diguna pakai dalam sistem eKuarters.

“Pengguna” dibenarkan untuk mengakses ke sistem untuk tujuan permohonan masuk kuarters,
semakan status permohonan kuarters, muat naik dokumen sokongan, aduan kerosakan kuarters,
permohonan keluar kuarters, dan mengemas kini maklumat peribadi.

“Pentadbir” dibenarkan untuk memproses permohonan kuarters, mengemas kini maklumat
pemohon dan penghuni, mengemas kini status kuarters, dan mengurus akaun pengguna.

Antaramuka pengguna

Tajuk
Progres (sekiranya ada)
Menu Utama Paparan utama

Butang aksi utama (sekiranya ada)



http://ekuarters.supsrwk.gov.my/

Antaramuka pengguna sistem eKuarters bersifat responsif dan sesuai digunakan pada peralatan
bimbit dan komputer meja.

“Menu utama” memaparkan semua pautan yang terdapat dalam sistem mengikut peranan
pengguna.

“Tajuk” dan “Progres” memberitahu pengguna apa yang dipaparkan pada skrin pada semasa.
“Paparan utama” adalah ruang kerja pengguna dalam sistem.

“Butang aksi utama”, sekiranya ada, memaparkan aksi yang paling penting pada paparan utama.
Contohnya, butang aksi menambah rekod baru akan dipaparkan pada paparan senarai rekod.

“Footer” memaparkan nama pemilik hak cipta sistem.

Menu Pengguna

“Laman utama” memaparkan tindakan yang anda boleh atau perlu mengambil pada masa tersebut.
Contohnya, permohonan baru, sambung mengisi borang, batal permohonan, muat naik dokumen
sokongan, menerima atau menolak tawaran, aduan kerosakan, permohonan keluar kuarters dan
sebagainya.

“Rekod saya” memaparkan rekod permohonan dan maklumat penghuni anda.

“Dokumen saya” memaparkan dokumen sokongan yang telah anda muat naik. Anda boleh muat
turun dokumen yang terdapat dalam sistem, atau muat naik dokumen sokongan baru.

“Aduan kerosakan” memaparkan senarai rekod aduan kerosakan yang anda hantar dengan status
aduan tersebut.

“Edit profil” membenarkan anda menukar kata laluan, dan menukar e-mel anda yang digunakan
untuk mengakses sistem eKuarters. E-mel ini boleh berlainan dengan e-mel yang digunakan untuk
tujuan permohonan. E-mel ini hanya digunakan untuk tujuan log masuk sistem dan tidak digunakan
oleh pejabat SUPS untuk menghantar e-mel berkaitan dengan urusan rasmi.

Menu Pentadbir
Menu pentadbir hanya dipaparkan kepada pentadbir.

“Dashboard” memaparkan perubahan data dalam sistem selama 2 minggu terkini. Berdasarkan
maklumat yang dipaparkan, anda boleh mengambil tindakan yang bersesuaian.

“Pemohon & Penghuni” memaparkan semua rekod permohonan dan penghuni yang ada pada
sistem. Anda boleh menapis rekod ini dengan tekan butang “Tapis rekod”. Anda juga boleh
mengambil tindakan atas permohonan dan penghuni tertentu dengan klik “pembesar” pada rekod.

“Kuarters” memaparkan statistik kuarters dan membolehkan anda mengurus kuarters, seperti
mengemaskini status kuarters.

“Aduan kerosakan” memaparkan semua rekod aduan kerosakan yang telah diterima.



“Laporan” memaparkan rekod yang ada dalam sistem dengan format yang diingini, contohnya,
senarai menunggu.

“Pengguna sistem” memaparkan semua rekod pengguna, dan membenakan anda menukar peranan,
e-mel, dan nama pengguna.

Menukar profil pengguna sistem pemohon atau penghuni

E-mel yang digunakan untuk log masuk sistem adalah berlainan dengan e-mel yang diguna pakai
dalam butiran pemohon, atau penghuni. Ini membolehkan pentadbir membuat permohonan bagi
pihak pemohon menggunakan profil pengguna pentadbir dan seterusnya tukar profil pengguna
untuk rekod tersebut.

Untuk menukar profil pengguna, capai ke “Pemohon & Penghuni”, buka rekod yang ingin anda tukar,
dan tekan “Tukar profil pengguna” pada ruangan “Profil pengguna sistem”.



